
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

www.opcina‐gracanica.ba 

 

GRAČANICA, Bosna i Hercegovina 
Općina Gračanica • Tuzlanski kanton  • Federacija BiH 

Grad Gračanica  je smješten u kotlini manje rijeke Sokoluše, na 
rubu Sprečkog polja i predstavlja središte općine Gračanica, koja 
obuhvaća sjeverni dio doline rijeke Spreče u njenom donjem to‐
ku,  zatim  južna  i  jugoistočna pobrđa Trebave  i prostor brdskog 
masiva Ratiš. Površina općine  iznosi 216  km2. Grad  i općina  su 
komunikacijski vezani magistralnom cestom M‐4 sa Tuzlom i Do‐
bojom, te regionalnim cestama sa Srebrenikom i Gradačcem.  

Gračanica  se  u  historijskim  izvorima  prvi  put  spominje  1528. 
godine, a na  rang gradskog naselja  je uzdignuta 1548. godine, 
ukazom  cara  Sulejmana Veličanstvenog. Prva  savremena grad‐
ska uprava u Gračanici je oformljena 1883. godine. Kao Dan op‐
ćine obilježava se 2.  juni, datum prvog spomena srednjovjekov‐
nog grada Sokola u historijskim izvorima (2. VI. 1449.). 

Mjesne zajednice: Gračanica (grad), Babići, Buk, Doborovci, D. 
Lohinja,  D.  Orahovica,  Džakule,  G.  Doborovci,  G.  Orahovica, 
Lukavica,  Malešići,  Miričina,  Piskavica,  Pribava,  Prijeko  Brdo, 
Rašljeva, Soko, Stjepan Polje, Škahovica, Trnovci i Vranovići. 

Stanovništvo (stat. procjena): Općina ‐ 51.938; grad: 17.210;    . 
Nacionalna struktura: Bošnjaci  ‐ 97,11 %, Srbi  ‐ 0,56 %, Hrvati  ‐ 
0,33 %, ostali ‐ 2,00 % 

Privredna  slika: mala  i  srednja preduzeća  •  sedmični pazarni 
dan: petak  • Tradicionalni godišnji vašer: 8‐10. novembar 

Bratski gradovi: Fleury les Aubrais (Francuska); Formia (Italija). 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Jedna i jedina... 
 

 

 

 

 

 

 

 

 

 

VAŽNIJI TELEFONI (035) 

Općina  Gračanica:  700‐800  •  BKC:  703‐186  •  Radio  Gračanica: 
703‐500 • Autobuska stanica: 706‐976 • Hotel "Tilia": 703‐900 •  
Pošta:  703‐550  •  Informacije:  1182  • Policija:  122  • Vatrogasci: 
123 • Hitna medicinska pomoć: 124 • Servis tačnog vremena: 125  

 



Grad bogate prošlosti 

Mjesto na kome se nalazi današnja Gračanica bilo je naseljeno i 
u prahistoriji, što svjedoči neolitsko nalazište Korića Han i gradin‐
ski  lokaliteti Vuknić  i Bučica, ali  je naselje po  imenu Gračanica 
nastalo u srednjem vijeku, u sjeni zidina utvrđenog grada Sokola. 
U početku je to bilo selo sa rudnikom željeza, a intenzivniji urbani 
razvoj  je uslijedio u prvoj polovici XVI. stoljeća. Tokom cjelokup‐
nog  razdoblja osmanske uprave, Gračanica  je predstavljala ad‐
ministrativno, privredno, kulturno  i prosvjetno središte šire regi‐
je. U  gradu  je  postojalo  dvadesetak mahala  sa  13  džamija,  tri 
medrese, više mekteba, sahat‐kula,  javno kupatilo, veći broj vo‐
dovoda i česmi. Dolaskom Austro‐Ugarske, Gračanica se polahko 
transformira  iz  orijentalne  kasabe  u moderan  srednjoeuropski 
grad, a svoj puni urbani razvoj doživljava od početka 1970‐tih.  

Gračanica danas 

Privreda: Privrednu strukturu Gračanice čini preko 500 privatnih i 
javnih preduzeća,  te oko 700  samostalnih  radnji. U proizvodnoj 
djelatnosti  dominira  građevinarstvo,  prerada  drveta,  plastike  i 
metala,  obućarstvo  i  konfekcija,  te  proizvodnja  hrane,  a među 
uslužnim dominiraju trgovina, ugostiteljstvo i prijevoz. 

Obrazovanje: Dvije osnovne škole u gradu i 9 u selima, te osnov‐
na muzička  škola; Mješovita  srednja  škola  sa  6  tehničkih  i  13 
strukovnih smjerova i gimnazija "Dr. Mustafa Kamarić".  

Zdravstvo: Dom zdravlja i Opća bolnica "Dr. Mustafa Beganović" 
u gradu, te 14 područnih ambulanti na selima. 

Smještaj: hotel "Tilia" u centru grada, dva motelska smještaja u 
predgrađu i jedno prenoćište u gradu. 

Kultura: U okviru  JU Bosanski kulturni centar  (BKC) u Gračanici 
rade biblioteka  "Dr. Mustafa Kamarić"  i gradsko  kino; u gradu 
djeluju BZK Preporod  i KUD "Adem Alić", sa sličnim udruženjima 
u više sela. IK "Monos" izdaje časopis za kulturnu historiju "Gra‐
čanički  glasnik".  Redovna  kulturna  dešavanja  su manifestacija 
"Ljetnje večeri pod lipama Gračanice" i Festival dječjeg dramskog 

stvaralaštva  BiH,  a  povremeno  se  organiziraju  razni  koncerti, 
promocije knjiga, pozorišne predstave, umjetničke izložbe, itd.  

Sport: najrazvijeniji i najpopularniji sportovi u Gračanici su: ruko‐
met, odbojka i nogomet, zatim košarka, borilački sportovi i šah, a 
u novije vrijeme  zaživljavaju  i drugi. U gradu djeluje više  sport‐
skih klubova, a isto tako i u okolnim selima. 

Gračanička čaršija 

Gračanička čaršija je od davnina glavna gradska ulica i središte 
svih društvenih dešavanja. Čaršija je uveliko izmijenila svoj izgled 
u posljednjih stotinu godina, ali je malo izgubila na značaju. Čar‐
šiju danas čini glavna ulica (koja nosi  ime Alije  Izetbegovića, pr‐
vog predsjednika BiH), kao gradsko šetalište, sa parkom  i većim 
brojem trgovačkih i ugostiteljskih radnji, te nizom objekata ambi‐
jentalne i kulturno‐historijske vrijednosti.  

Kulturno nasljeđe 

Sahat‐kula – simbol Gračanice  i najstarija autentična građevina 
u  gradu,  a  ujedno  i  najveća  sahat‐kula  u  BiH.  Sagrađena  je  u 
XVII.  st.,  sredstvima  najvećeg  gračaničkog  vakifa  Ahmed‐paše 
Budimlije i već stoljećima Gračanlijama pokazuje tačno vrijeme.  

Ahmed‐pašina  (Bijela) džamija – Sagrađena  je u XVII.  st.  i više 
puta  je, prilikom obnove, mijenjala svoj  izgled. Sadašnja zgrada 
džamije je iz 1914. godine i predstavlja jednu od najljepših islam‐
skih bogomolja potkupolnog tipa u Bosni i Hercegovini. 

Osman‐kapetanova medresa – utemeljena je 1800. godine, kao 
vakuf Osman‐kapetana Gradaščevića, oca čuvenog Husein‐bega, 
Zmaja od Bosne. Današnja zgrada potječe iz 1889. godine i pred‐
stavlja lijep primjer pseudomaurske arhitekture kasnog XIX. st.  

Konak  (zgrada Općine) – sagrađena  je 1888. godine, također u 
pseudomaurskom stilu, te još uvijek služi svojoj svrsi. 

Katolička i pravoslavna crkva – nalaze se u sjevernom dijelu gra‐
da, u blizini BKC‐a i Općine. Katolička crkva Presvetog srca Isuso‐
vog je sagrađena 1921. g., dok je pravoslavna crkva Svetog vaz‐

nesenja Gospodnjeg dovršena 1926., u neobizantskom stilu. 

Gračanički Ćiro – stara parna  lokomotiva, kakva  je 1898.‐1968. 
prometovala prugom od Karanovca do centra Gračanice, danas  
predstavlja  jedini  sačuvani  trag  željezničarske  tradicije  ovoga 
grada. Ćiro se nalazi kod autobuske stanice u Gračanici, upravo 
na mjestu gdje se nekada nalazila stara željeznička stanica. 

Što se tiče kulturno‐historijskog nasljeđa izvan same Gračanice, 
na prvom mjestu je historijsko jezgro Sokola, sa nedavno obnov‐
ljenom zgradom Stare džamije, nekadašnjim velikaškim dvorom 
iz XV.  stoljeća,  te  ruševinama utvrđenog grada  Sokola, utvrde 
bosanskih  kraljeva  i  graditeljske  cjeline  koja  još  uvijek  čeka  na 
valjanu konzervaciju i prezentaciju.  

Okolna izletišta 

Na području općine Gračanica postoji veći broj prirodnih lokali‐
teta koji privlače posjetitelje. Među njima  treba spomenuti Vis, 
najviši vrh planine Trebave (692 m), mjesto tradicionalne prosla‐
ve 7. augusta, sa kojeg se pruža pogled na gotovo čitavu dolinu 
Spreče. Tu je i uzvišenje Monj iznad Doborovaca, koje sa gustom 
borovom  šumom  predstavlja  svojevrsnu  zračnu  banju.  Poznato 
izletište je i lokalitet Borik, na prijevoju Bukva, u blizini regional‐
ne ceste Gračanica‐Sladna‐Srebrenik, a važan dio vjerskog turiz‐
ma ovih krajeva je tradicionalno dovište na Ratišu. U polju, južno 
od Gračanice, nalazi se banjsko‐rekreacioni kompleks Terme, sa 
ljekovitom termomineralnom vodom, a popularna ljetna kupališ‐
ta su i dva bazenska kompleksa u Donjoj Orahovici. 

*   *   * 
Dobrodošli u Gračanicu, grad koji tradicionalno pos-

toji zbog sebe i svojih građana, ali iskreno želi postojati 
i zbog Vas. Ako ne nađete ono radi čega ste došli, po-
nudit ćemo Vam bolje od toga što tražite ili omogućiti 
upravo to što želite. 

U ime građana ovoga grada i općine, 

 Nusret Helić  
Načelnik općine Gračanica 

